
„Owe minta djoega satoe flesch Hong Hiang Tjioe jang sienshe biasa kirim sama owe, jang fleschnja besar, tjap matjan“.

Ang Pauw Sian lantes ambil itoe arak obat dari satoe rak. Salagi ia boengkoes itoe botol arak, Tan Tjo Lat kaloearken dari sakoenja salembar oewang kertas dari lima roepia, dan sodorken pada itoe sienshe sambil berkata:

„Ini yo-tjioe apa boekan harganja satoe flesch tje-kouw-gin? sama itoe tjoe-pek-san djadi sha-toen phoa.“

Ang Pauw Sian kaliatan seperti terkedjoet, dan sambil angkat kadoea tangannja jang djeridjinja dipentang dan digojang-gojang seperti orang menandak, ia berkata: „M'say! m'say! inko Bjik toeloesa wajat. Bo-kwe-loei, owe kaka walani tilima!“

Sambil bilang begitoe, ia dorong itoe tangan jang menjodorken itoe oewang, jang oleh Tjo Lat lantes dimasoekken kombali ka dalem sakoenja sambil membilang:

„Kams a, sienshe! sabetoelnja owe moesti bajar, sebab ini arak dan obat boekan boeat owe pake sendiri, tapi boeat toean commissaris politie, jang minta toeloeng bliken. Itoe commissaris ada owe poenja hoping keras, kemaren selagi kongkouw di roemah-

